
Елбасы Нұрсұлтан Әбішұлы Назарбаев
 	«Қазір бой жарыстыратын заман емес, ой жарыстыратын заман» деп нақыл сөзінде айтқанындай, күннен- күнге дамыған заман көшін бастау үшін бізге «еліміздің басты тірегі болатын білімді ұрпақты» тәрбиелеу басты міндет. Болашақта ел тізгінін ұстайтын, еліміздің әлемдік деңгейдегі бәсекеге қабілетті, экономикасы дамыған, өркениет көшінен лайық орын алатын, еліміздің қарқынды дамуына өзіндік үлес қосатын қоғамның негізгі белсенді күші жастар екені сөзсіз. Елбасының биылғы жылы жолдаған «Нұрлы жол – Болашаққа бастар жол» Қазақстанның Жаңа Экономикалық саясаты еліміздің көптеген жоғары оқу орындарының ынтасын жоғарылатып, үлкен серпін берді.
Білім беруді ақпараттандыру жағдайында мамандардың біліктілігін көтеру, білім беруді ақпараттандыру жағдайында мамандардың ақпараттық сауаттылығын, ақпараттық мәдениетін және ақпараттық құзырлығы сияқты қабілеттіліктерді қалыптастыру мәселесі бүгінгі күннің өзекті мәселесіне – бүгінгі күннің негізгі міндеттерінің біріне айналып отыр. Сондықтан, мамандардың біліктілігін көтеруді ақпараттандыру туралы тұжырымдама, стандарт және оқу-тақырыптық жоспарларын жасақтау қажет. Аталған қажеттілікті шешу барысында мамандардың біліктілігін ақпараттық технологияны өз қызметтеріне пайдалану саласы бойынша тұжырымдама, модульдік жұмыс бағдарламалары жасақталды. Ал, қазіргі таңда жоғарыдағы аталған мәселе қалай жүзеге асырылып жатыр деген сауал туындайды. Әсіресе, мемлекеттік тілде осы бағыттағы мәселелер әлі де жеткілікті деңгейде емес.
Қоғамда ақпараттандыру, есептеу техникасы құралдары кеңінен таралуымен байланысты, оқу процесін ұйымдастыруға, сол сияқты білім берудің мазмұнын өзгертуге де елеулі ықпал етеді. Егер білім беруді жаңа ақпараттық технология жағдайында ұйымдастырудың мазмұны мен құрылымын және педагогикалық мәнін ашатын құзіреттілік-іс-әрекеттік теориялық тұрғыдағы негізі меңгеріліп, біздің ұсынып отырған құрылымдық-мазмұндық моделі жүзеге асырылса, онда жаңа ақпараттық технологиялар негізінде ұйымдастырылған білім беру тиімді болады, өйткені оның педагогикалық шарттары анықталады. 
Білім беруді жаңа ақпараттық технологиялар жағдайында ұйымдастырудың міндеттері: 
· зерттеу мәселелеріне байланысты шетелдік және отандық ғылыми әдебиеттерді 
талдау арқылы «білім беруді қазіргі жаңа ақпараттық технологиялар негізінде ұйымдастыру» ұғымының педагогикалық мәнін нақтылау; 
· жаңа ақпараттық технологияны қолдану барысындағы білім берудің құрылымдық-
мазмұндық моделін жасау;
· студенттердің жаңа ақпараттық технологиялар арқылы білімін, шарттарын 
анықтау;
· бүгінгі әлемдік және отандық тәжірибеде қолданыс тапқан жаңа ақпараттық 
технологиялардың жетістіктерін ескере отырып, бағдарламалық жоба дайындау және оның сапалығын тәжірибелік-эксперимент жүзінде тексерістен өткізу. 
Білім беруді жаңа ақпараттық технологиялар негізінде ұйымдастыру - әлеуметті-белсенді, бәсекелесуге барынша қабілетті, құзіретті түрде жетілген, дербес тұлғаны қалыптастыруға мүмкіндік береді.
Білім берудің әдіснамалық және теориялық негіздері: таным теориясы; жүйелілік, тұлғалық-бағдарлық, құзіреттілік-іс-әрекеттік теориялары, интерактивтік оқыту технологиялар теориясы; студенттердің психологиялық-педагогикалық және ақыл-ой әрекетін қалыптастырудың кезеңдік теориясы, ғылым мен практиканы интеграциялау теориясы, жоғары оқу орындарының тұтас педагогикалық процесс теориясы; білім беру аумағындағы ресми құжаттар мен нормативтік материалдар; зерттеу проблемасы бойынша отандық және шетел (философ, психолог, педагог) ғалымдарының ақпараттандыру саласындағы диссертациялық зерттеу еңбектері; жоғары оқу орындарының мемлекеттік жалпы білім беру стандарты, типтік және жұмыс оқу жоспарлары мен бағдарламалары, техникалық пәндердің оқу-әдістемелік кешендері, компьютерлік оқыту бағдарламалары, педагогикалық және әдістемелік пәндерден оқулықтар мен оқу құралдары; оқытушылардың қазіргі ақпараттық технологияларды пайдалана отырып жинақтаған озық тәжірибелері.
Білім беруді ақпараттандыру – бұл ақпараттық-коммуникациялық технологияның құралдарын білім беру саласына қолданудың методологиялық және тәжірибелік құндылықтарын зерттеп, оқыту мен тәрбиелеудің психологиялық және педагогикалық мақсаттарына бағыттап қамтамасыз ету процесі. Бұл процесс мына бағыттар бойынша жетілдіріледі:
· білім беру жүйесінің басқару механизміндегі ғылыми-педагогикалық ақпараттар 
мен ақпараттық-әдістемелік материалдарды автоматтандыру арқылы оның қолданылу аясын жетілдіру және басқару ісіне коммуникациялық желілерді қолдану;  
· ақпараттық қоғам жағдайында жеке тұлғаның даму бағыттарының міндеттерін 
негізге ала отырып, оқытудың мазмұнын, әдістері мен оны ұйымдастыру формаларын таңдау мен оның методологиясын жетілдіру; 
· үйренушінің интеллектуалдық қабілетін дамытуға, өздігінен білім алуға, түрлі 
ақпараттарды өздігінен өңдеу сияқты әрекеттерге бағытталған оқытудың әдістемелік жүйесін ақпараттық-коммуникациялық технология арқылы құру; 
· үйренушінің білім деңгейін бағалау мен бақылау әдістерін талдау бағытында 
компьютерлік тестілеуді құру мен оны қолдану.
Білім беруді ақпараттандыру процесі жағдайында  жеке тұлғаның интеллектуалдық, қоғамдық, экономикалық, коммуникациялық және  ақпараттық сияқты іс-әрекеттерін  түрлі салаларға қолдану арқылы құзырлықтарын қалыптастыру негізгі талаптардың біріне айналады.

